
GOUVÈNÈ CUOMO ANONSE YON FON SIBVANSYON KONPETITIF $40 MILYON DOLA POU 

GOUVÈNMAN LOKAL KI DIMINYE DEPANS YO POU KONTRIBIYAB YO 
 

Kalifye pou Gouvènman Lokal ki Reyalize Anpil Ekonomi Lajan nan Pwojè Inovasyon yo 

 
Jodi a, Gouvènè Andrew M. Cuomo te anonse yon fon sibvansyon konpetitif $40 milyon dola pou 
gouvènman lokal ki montre yo reyalize anpil ekonomi lajan pou kontribiyab yo nan operasyon ki senp, ak 
nan pwojè tounèf pou diminye depans yo.  
 
Se Gouvènè Cuomo ak Lejislati a ki te kreye fon konpetitif $40 milyon dola a nan Bidjè 2011-12 Eta a. 
Fon sa a se yon pati entegral pwogram Gouvènè a ki pral sipòte pèfòmans pou diminye depans yo pou 
kontribiyab lokal yo. Depatman Eta New York (DOS) te pibliye Yon Demann pou Aplikasyon yo jodi a. 
 
Gouvènè Cuomo di konsa, “Depi mwen te pran fonksyon mwen nan mwa janvye 2011, administrasyon 
mwen te konsantre sou bay èd pou redui taks lokal akablan ki tonbe sou responsablite fanmi New York 
yo ak ti biznis yo. Sibvansyon konpetitif sa yo pral rekonpanse gouvènman lokal ki te premye gouvènman 
nan rediksyon taks sou kay, nan diminye frè gouvènman an, epitou nan fè kominote yo ki nan New York 
vin pi bon kote pou moun viv ak travay.”  
 
Dirijan Majorite Sena a, Dean Skelos, di konsa, “Lè Lejislati a travay ansanm avèk Gouvènè Cuomo, li fè 
etap ki long pou diminye depans pou nan gouvènman lokal yo, tankou gwo refòm nan pansyon an, ak 
mezi sekou obligatwa. Sibvansyon sa yo kontinye depannde pwogrè nou lè yo ofri avantaj pou 
gouvènman lokal la pou redui fado a sou kontribiyab yo. Mwen pa ka tann pou nou kontinye travay 
ansanm pou pwoteje kontribiyab nou yo, epitou pou nou fè New York vanse.” 
 
Pòtpawòl Asanble Sheldon Silver di konsa, “Sibvansyon sa yo pral ede gouvènman lokal yo kontinye bay 
sipò pou sèvis enpòtan Nouyòkè yo depann chak jou. Lejislati a, k ap travay ansanm avèk Gouvènè 
Cuomo, ede soulaje vil ak vilaj ki nan eta a nan ogmantasyon depans yo, epitou n ap kontinye jwenn 
fason pou asire tout gouvènman lokal yo gen zouti yo bezwen pou ekilibre bidjè yo san ogmantasyon 
taks ki pa nesesè, oswa san diminisyon nan sèvis yo.” 

Pwojè ki kalifye pou rekonpans yo dwe te kòmanse apati 1ye janvye 2010 oswa apre dat sa a, epitou 
aplikan ki genyen yo ap resevwa $25 pou chak sitwayen, jiska yon maksimòm $5 milyon dola.  
 
Fon $40 milyon dola a disponib pou konte yo, vil yo, ti vil yo ak vilaj yo, ki ka aplike apa oswa an komen. 
Kantite lajan yon rekonpans ap baze sou popilasyon minisipalite a ak pousantaj konsekans fiskal sou 
depans total gouvènman aplikan an. Y ap bay rekonpans yo an twa (3) vèsman chak ane. Debousman 
lajan sa a ap depannde demonstrasyon anpil ekonomi lajan ki reyalize.  
 
Sekretè Eta New York, Cesar Perales, di konsa: “Mwen kontan pou rekonèt minisipalite eta sa a ki bay 
gwo pèfòmans. Depatman Eta kanpe pare pou rekonpanse dirijan gouvènman lokal nou yo ki te pran 
mezi pou bay ekonomi lajan ki ka evalye, epitou pou ede redui fado kontribiyab yo nan nivo lokal.”  
 
Sekretè Adjwen Eta a pou Gouvènman Lokal yo, Dede Scozzafava, di konsa: “Rekonpans sa yo pral 
rekonèt gouvènman lokal ki te travay di pou pran mezi pou ekonomize lajan sou depans yo, epitou pou 
pwodui anpil ekonomi lajan chak ane. Non sèlman dirijan lokal New York yo ap resevwa yon rannman 
pozitif sou envestisman yo, men tou y ap kapab montre efò yo pou elektè yo ak pou eta a.” 
 
Peter Baynes, Direktè Egzekitif Konferans Majistra Eta New York, di konsa, “Gouvènman lokal ki nan Eta 
New York yo ap tout sa yo kapab pou ekilibre bidjè yo, epi pou kenbe depans yo sou kontwòl pou 
sitwayen yo. NYCOM bat bravo pou Gouvènè Cuomo poutèt li mete pwosesis rekonpans konpetitif sa a 
anplas pou rekonèt ak rekonpanse vil, vilaj, ak ti vil ki itilize mwayen tounèf pou redui depans minisipal 
yo. Pwogram sa a se yon lòt egzanp efò Gouvènè a pou travay avèk ofisyèl lokal yo pou kenbe fanmi ak ti 
biznis yo isit la nan New York, olye nou mete yo deyò akòz taks sou kay ki toujou ap ogmante.” 
 
Stephen J. Acquario, Direktè Egzekitif Asosyasyon Konte Eta New York, di konsa, “Konte New York yo te 
premye konte ki te fè efò nan eta a pou jwenn nouvo fason pou ekilibre bidjè yo, epitou pou limite taks 
lokal yo. Sibvansyon sa yo pou ‘ekselans nan gouvènman’ ap rekonèt gouvènman lokal ki te defann 
kontribiyab yo, epitou ki te fason ki entèlijan ak pi efikas pou kenbe depans yo sou kontwòl. Nou bat 
bravo pou Gouvènè Cuomo pou objektif li kontinye genyen pou pwoteje kontribiyab New York yo, epi 
nou pa ka tann pou nou travay san pran souf avèk li pou bay konte nou yo zouti yo bezwen pou bati yon 
bon avni fiskal.” 
 
Jeffery Haber, Direktè Egzekitif NYS Association of Towns, di konsa, “Ti vil ak vilaj ki nan tout rejyon eta 
nou an te santi konsekans dènye bès ekonomik lan, epitou sibvansyon sa yo pral rekonpanse sa ki te 
pran desizyon difisil ak entèlijan pou pwoteje kontribiyab yo. Nou bat bravo pou Gouvènè a poutèt li 
chanje pwosesis la, epitou poutèt li ankouraje re-òganizasyon entèlijan parapò ak plis taks ak depans. 
Nou ankouraje tout gouvènman lokal New York pou yo pran avantaj pwogram sa a, epitou pou yo 
patisipe ladan.” 
 
Dat limit soumisyon an se 25 jiyè 2012 a 4:00 p.m. Si ou gen kesyon konsènan pwogram sibvansyon an, 
kontakte Manadjè Pwogram nan, jan sa endike nan eksplikasyon ki nan aplikasyon an.  

Aplikasyon yo disponib sou nan sitwèb DOS nan http://www.dos.ny.gov/funding/. Fiti aplikan 
yo kapab jwenn aplikasyon yo tou depi yo rele (518) 473-3355 oswa 1-800-367-8488.  

